
Скопје, Јануари 2013 
1.Осврт по материјалот:  
Со донесувањето на измените и дополнувањата на овој закон ќе се воспостави правна рамка за спроведување на постапка за извршување на стручните задачи кои како јавни услуги се доделуваат на даватели на јавни услуги предвидени во овој закон.
Со измените се дефинираат стручни задачи и јавните услуги за спроведувањето на ЗОПОД, спроведувањето на програмата за заштита на биолошката разновидност и водењето на Катастарот на пчелна паша и прогноза на медењето во пчеларството. 
2. Разгледани можни решенија (за-против аргументи):  
3. Резултати од извршените консултации со ресорните министерства, другите органи на државната управа и организации: 
Извршено е усогласување со Факултетот за земјоделски науки и храна, Институт за сточарство, Секретаријатот за законодавство, Министерството за финансии, Министерството за информатичко општество и администрација, Кабинетот на заменик претседателот на Влада за економски систем. и Агенција за храна и ветеринарство.
4. Дали материјалот содржи елементи на државна помош:

ДА                     НЕ
5. Дали е донесена одлука на Комисијата за заштита на конкуренцијата за компатибилноста на државната помош:






                                                                                                  
      ДА                     НЕ
6. Изјава за усогласеност на прописот  со законодавството на Европската Унија (во прилог)       








ДА                     НЕ
7. Усогласеност со преземените обврски од ратификуваните меѓународни договори): 
Нема

8. Решение кое се препорачува (со образложение): 
Со донесувањето на измените и дополнувањата на овој закон ќе се воспостави правна рамка за спроведување на постапка за извршување на стручните задачи кои како јавни услуги се предвидени во овој закон.

9. Фискални импликации на материјалите што се предлагаат:
Нема

10. Очекувани влијанија:
Ке се воспсотави систем за јавни услуги и имплементации на програмски активности согласно закон. 
11.Оценка на Секретаријатот за законодавство по материјалот:     
ДА          НЕ
12. Клучни елементи за информирање на јавноста:
В О В Е Д

I. Оцена на состојбите во областа што треба да се уреди со измените и дополнувањата на законот и причини за донесување на измените и дополнувањето на законот
Со Законот за сточарството  (“Службен весник на РМ” бр. 07/2008 и 116/2010) се регулира зоотехниката и заштитата на биолошката разновидност кај добитокот. Во законот се дефинирани целите на сточарството, условите и начинот на држење на  добитокот, одржливото стoчарство, начините на одгледување на добитокот, програмите за одгледување, промената и заштитата на особините на домашните животни, преносот на селекциските достигнувања во  одгледувањето, заштитата на генетската варијабилност, генетските резерви и автохтоните видови, стручните задачи и услуги на подрачјето на сточарството, како и ген банки во сточарството, признатите организации во сточарството, образовната  и  истражувачката  работа во сточарството, производството и прометот со приплоден  материјал,  начини  на  обезбедување  на  средства  за  спроведување на одгледувачките програми, како и надзор над спроведувањето на одредбите од овој закон. 
II. Цели, начела и основни решенија 
При изготвувањето на Предлогот за донесување на измените и дополнувањето на Законот за сточарство, исклучиво се работеше во однос на  допрецизирање и појаснување на поимите јавни услуги и стручни задачи.
Главната цел на измените и дополнувањата на овој закон е во дел VII (надлежни органи, признати организации на одгледувачи, одобрени институции и вршители на јавни услуги во сточартвото) со цел да се  воспостави правна рамка за спроведување на постапките за доделување на стручните задачи кои како јавни услуги  се предвидени во овој закон.

Со предложените измени се врши и дополнување на автохтоните видови раси, и линии со што ќе се овозможи следење и заштита на овие видови раси, и линии  кои егзистираат на територијата на Република Македонија, во согласност со меѓународните стандарди на глобална акција за зачувување на биолошката разновидност во земјоделството како основен ресурс за производство на храна.
III. 
Оцена на финансиските последици од Предлогот на Закон врз Буџетот и другите јавни финансиски средства

Предложените решенија во законот нема да предизвикаат финансиски имликации врз Буџетот на Република Македонија и другите јавни финансиски средства.
IV. 
Процена на финансиските средства потребни за спроведување на Законот, начин на нивно обезбедување, податоци за тоа дали спроведувањето на законот повлекува материјални обврски за одделни субјекти

За имплементацијата на законот не предизвикува дополнителни финансиски импликации кои треба дополнително да се обезбедат. 
ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА СТОЧАРСТВОTO
Член 1  

Во законот за сточарството (,,Службен весник на Република Македонија” број 07/2008 и 116/2010), во член 1 став 1, по зборовите “стручните задачи и“ се додава зборот „јавните“ 

Член 2

Во член 2 зборот ,,пчели“ се менува со зборовите ,,медоносни пчели (во понатамошниот текст пчели).” 

Член 3 

Во член 3 став 1, по алинеа 11 се додава нова алинеа која гласи „спроведување на јавни услуги“.

Член 4

(1) Во член 4 став 1, по точка (23) се додава нова точка (24) која гласи:

 “(24) Јавна услуга„ во смисла на овој закон е збир на стручни задачи и активности од спроведувањето на ЗОПОД, спроведувањето на програмата за заштита на биолошката разновидност и водењето на Катастарот на пчелна паша и прогноза на медењето во пчеларството.“.
(2) Точките: 24,25,26,27, 28, 29, 30, 31, 32, 33, 34, 35, 36, 37, 38, 39, 40, 41, 42, 43 и 44 стануваат  точки : 25,26,27, 28, 29, 30, 31, 32, 33, 34, 35, 36, 37, 38, 39, 40, 41, 42, 43, 44 и 45.
(3) По точка (45), се додава нова точка (46) која гласи: 

“(46) Стручни задачи„ во смисла на овој закон се одредени задачи кои произлегуваат од спроведувањето на ЗОПОД, спроведувањето на Програмата за заштита на биолошката разновидност и  водењето на катастарот на пчелна паша и прогноза на медењето во пчеларството во зависност од предвидените активности по години.“.
(4) Точките:  45,46, 47, 48, 49, 50, 51, 52, 53, 54 и  55, стануваат: 47, 48, 49, 50, 51, 52, 53, 54,55, 56 и 57.

Член 5

(1) Во член 20 став 2, зборот „одгледувачката“ се заменува со  зборот „приплодната“. 

(2) Во став 3 зборовите  „вредноста на плодноста“   се заменуваат со зборовите “приплодната вредност„ 

Член 6
Во членот 34 став 2, зборот ,,задачите“ се заменува со зборовите ,,стручните задачи”. 
Член 7
Во членот 36 став 2, по зборот „оценување“ се додава зборот „рангирање“.

Член 8
Во член 42 став 2 алинеја 2 се брише, а во алинеја 1 после зборовите „биотехнологија“ се додаваат зборот „и“
Член 9

Во член 51 став 2 алинејата 4   се брише

Член 10
(1) Во член 53 став 2 зборовите “за ген банка“ се бришат 

(2) Во став 4 по зборот “добиток,“ се додаваат зборовите ,,на давателите на јавни услуги,”..

Член 11
(1) Во член 54 став 2, по алинеа 5 се додаваат нови 5 алинеи кои гласат:

           „-    кокошка: домашна кокошка; 

· бивол: домашен бивол;
· коњ: домашен коњ 

· магаре: домашно магаре и

-     куче: овчарско куче шарпланинец;“ 
(2) Во став 4, по зборовите “јавната услуга“ се додаваат зборовите “спроведување на програмата за заштита на биолошката разновидност„ а зборовите “на задачи за ген банка“ се бришат.
Член 12
Во член 55 став 1 зборовите,,за генски банки ”  се заменуваат со зборовите ,,во рамките на спроведувањето на програмата за заштита на биолошката разновидност’’.
Член 13
Во член 59 став 1 зборовите “можат да” се бришат, по зборовите ,,ги вршат” се додава зборот ,,овластени” а зборот ,,јавни” се брише 

Член 14
Насловот на членот 60 и членот 60 се менуваат и гласат:

                                                       ,,Овластување
(1) Овластување за вршење на   јавни  услуги од овој закон на субјектите од член 59 став 1 на овој закон се дава со решение кое го издава министерот по претходно поднесено барање до  Министерството  за земјоделство шумарство и водостопанство. 

(2) За давање на овластувањето од став 1 на овој член, субјектите  треба да ги исполнуваат условите за вршење на  јавната услуга  од член 59 став 1 и 2 од овој закон.

(3) Министерот, во рок од 30 дена од денот на поднесување на барањето за издавање на овластување од став 1 на овој член, донесува решение, со кое одлучува по барањето за издавање на решение за овластувањето.

(4) Доколку министерот не донесе решение за  давање на овластување од став 1 на овој член, односно не донесе решение за одбивање на барањето  во рокот од став 3 на овој член, подносителот на барањето има право во рок од три работни дена од истекот на тој рок да поднесе барање до писарницата на министерството за земјоделство, шумарство и водостопанство,  за донесување на решение по поднесеното барање. 

(5) Формата и содржината на образецот на барањето од став 1 на овој член, потребната документација, како и формата и содржината на барањето од ставот 4 на овој член ги пропишува министерот. 
(6) Кон барањето од став 4 на овој член, подносителот на барањето доставува  и копија  од барањето од став 1 на овој член .
(7) Министерот за земјоделство, шумарство и водостопанство должен е  во рок од пет работни дена  од денот на приемот на барањето од став 4 на овој член до писарницата на министерот за земјоделство, шумарство и водостопанство да донесе решение со кое барањето за издавање на решение за за овластувањето од од став 1 на овој член, е уважено или одбиено.  Доколку министерот за земјоделство, шумарство и водостопанство нема писарница, барањето се поднесува во писарницата на седиштето на Министерството.

(8) Доколку министерот за земјоделство, шумарство и водостопанство не донесе решение во рокот од ставот 7 на овој член,  подносителот на барањето  може да го извести Државниот управен инспекторат во рок од пет работни дена.

(9) Државниот управен испекторат е должен во рок од 10 дена од денот на прием на известувањето од ставот 8 на овој член  да изврши надзор во Министерството за земјоделство, шумарство и водостопанство дали е спроведена постапката согласно законот и во рок од три работни дена од денот на извршениот надзор го информира подносителот на барањето. 

(10) Инспекторот од државниот управен испекторат  по извршениот надзор согласно закон донесува решение со кое го задолжува министерот за земјоделство, шумарство и водостопанство во рок од 10 дена да одлучи по поднесеното барање, односно да го уважи или одбие барањето и да го извести испекторот за донесениот акт. Кон известувањето се доставува копија од актот со кој одлучил по поднесеното барање.

(11) Доколку министерот за земјоделство, шумарство и водостопанство не одлучи во рокот од став 10 на овој член испекторот ќе поднесе барање за поведување на прекршочна постапка и ќе определи дополнителен рок од пет работни дена во кој министерот за земјоделство, шумарство и водостопанство ќе одлучи по поднесеното барање за што во истиот рок ќе го извести испекторот за донесениот акт. Кон известувањето се доставува копија од актот со кој одлучил по поднесеното барање. Инспекторот во рок од три работни дена го информира подносителот на барањето. 

(12) Доколку министерот за земјоделство, шумарство и водостопанство не одлучи и во дополнителниот рок од став 10 од овој член, испекторот во рок од три работни дена ќе поднесе пријава до надлежниот јавен обвинител и во тој рок го информира подносителот на барањето.

(13) Доколку инспекторот не постапи по известувањето од став 10 на овој член, подносителот на барањето во рок од пет дена има право да поднесе приговор до писарницата на директорот на Државниот управен инспекторат. Доколку Директорот нема писарница, барањето се поднесува во писарницата на седиштето на државниот управен испекторат.

(14) Директорот на државниот управен инспекторат е должен во рок од три работни дена да го разгледа приговорот од став 13 на овој член и доколку утврди дека инспекторот не постапил по известувањето од подносителот на барањето од ставовите 9 и 10 и/или не поднесе пријава согласно ставовите 11 и 12 на овој член, Директорот на државниот управен инспекторат ќе поднесе барање за поведување на прекршочна постапка за испекторот и ќе определи дополнителен рок од пет работни дена во кој испекторот ќе изврши надзор во Министерството за земјоделство, шумарство и водостопанство дали е спроведена постапката согласно законот и во рок од три работни дена од денот на извршениот надзор да го информира подносителот на барањето. 

(15) Доколку испекторот на постапи и во дополнителниот рок и во дополнителниот рок од став 14 од овој член, Директорот на државниот управен испекторат ќе поднесе пријава до надлежниот јавен обвинител против испекторот и во рок од три работни дена ќе го информира подносителот на барањето.

(16) Во случај на став 15 на овој член Директорот на државниот управен испекторат веднаш, а најдоцна во рок од еден работен ден ќе овласти друг испектор да го спроведе надзорот веднаш.

(17) Во случаите на став 16 од овој член, Директорот на државниот управен испекторат во рок од три дена го информира подносителот на барањето.

(18) Доколку Директорот на државниот управен инспекторат не постапи согласно став 14 од овој член, подносителот на барањето може да поднесе пријава до надлежниот јавен обвинител, во рок од три дена . 

(19) Доколку министерот за земјоделство, шумарство и водостопанство не одлучи во рок од став 12 на овој член, подносителот на барањето може да поведе управен спор пред надлежниот суд.

(20) Постапката пред Управниот суд е итна.

(21) По објавувањето на подзаконските акти од став 5 на овој член во „Службен весник на Република Македонија“, истите се објавуваат на веб страницата на Министерството на земјоделство, шумарство и водостопанство“.
Член 15
По член 60 се додава нови три члена 60-а, 60-б и  60-в кои гласат: 

„Член 60-а

Одземање на овластување

(1) Доколку овластениот субјект престане да исполнува некој од условите предвидени со член 59 на овој закон или не ги извршува стручните задачи како јавни услуги предвидени во член 62 од овој закон, по предходно известување од надлежен орган, министерот донесува решение за одземање на овластувањето. 

(2) Против решението од став (1) на овој член може да се поднесе жалба до  Државна  комисија за одлучување во управна постапка и постапка од работен однос од втор степен”
Член 60-б
Јавен конкурс

(1) За извршување на стручните задачи кои како јавни услуги се предвидени во член 62 од овој закон министерството распишува јавен конкурс.

(2) На јавниот конкурс можат да се јават овластени субјекти од член 60 на овој закон.
(3) Јавниот конкурс особено  содржи податоци за: 
1) видот на јавната услуга; 
2) почеток и времетраење; 
3) критериуми за избор; 
4) максимална цена за извршување на јавната услуга
5) временски рок за извршување на јавната услуга; 
6) контакт лице за обезбедување информации во врска со содржината на јавниот конкурс; 
7) начин и рок за доставување на пријавите;
8) дата, место и време на отворање на пријавите на конкурсот и 
9) начин на информирање на кандидатите за извршениот избор. 
(4) Постапката на отворање и оценување на понудите ја спроведува Комисија формирана од министерот за земјоделство, шумарство и водостопанство.

 (5) Овластени преставници на понудувачите можат да бидат присутни на отварањето на пријавите.
(6) Изборот по Јавниот конкурс се врши во зависност од техничката и кадровската опременост на апликантите, како и од висината на понудената цена за вршење на услугите предмет на јавнуниот конкурс.

(7) Понудите кои ќе бидат поднесени по утврдениот рок нема да бидат разгледувани.

(8) Врз основа на спроведениот јавен конкурс од став 1 на овој член,а по предлог на Комисијата од став 4 на овој член, министерот донесува решение за избор на овластен субјект за вршење на одделна јавна услуга.
(9) Против решението од ставот (8) нa овој член подносителот на барањето има право на жалба до Државната комисијата за одлучување во управна постапка и постапка од работен однос во втор степен.
(10) Критериумите од став (6) на овој член поблиску се определуваат со јавниот конкурс.”

Член 60-в

 Договор

(1) Субјектите кои добиле решение за вршење на јавни услуги склучуваат договори со министерот за земјоделство, шумарство и водостопанство.

(2) Договорот од ставот (1) на овој член се склучува во писмена форма и особено содржи податоци за: 
1) давател на услугите и стручни лица кои ја извршуваат услугата; 
2) услугите кои се извршуваат; 
3) начинот и условите за спроведување на услугите утврдени со договорот; 
4) правата, обврските и одговорностите на давателот на услугите; 
5) времето и начинот на извршувањето на услугите; 
6) почетокот и времетраење; 
7) изворите на финансирање; 
8) контролата на вршењето на услугите; 
9) престанокот на важењето на договорот; 
10) причините за раскинување на договорот и 
11) периодот за раскинување на договорот”. 

Член 16
(1) Во член 62 став 1 во алинеја 1 по зборот ,,спроведување на“ се додаваат зборовите ,,мерки и активности од .” 
(2) Алинеја 3 се менува и гласи,,спроведување на мерки и активности од Програмата за заштита на биолошката разновидност во сточарството”

(3) Во алинеја 4, по зборовите ,,пчелна паша” се додава зборот ,,и” 

(4) Во алинеја 5, сврзникот ,,и” се брише.

(5) Алинеја 6 се брише.

Член 17
Во членот 68 став 1, во алинеа 1 сврзникот ,,и” се брише, во алинеа 2 се додава зборот „и“, а по алинеа 2 се додава нова алинеа 3 која гласи: „-овластени субјекти“.

Член 18
Подзаконски акти

Прописите утврдени со овој закон ќе се донесат во рок од 30 дена од денот на влегувањето во сила на овој закон.

Член 19
Се овластува Законодавно-правната комисија на Собранието на Република Македонија да утврди пречистен текст на Законот за сточарството

Член 20
Влегување во сила на законот

Овој закон влегува во сила осмиот ден од денот на објавувањето во “Службен весник на Република Македонија”.

О Б Р А З Л О Ж Е Н И Е 
НА ПРЕДЛОГ - ЗАКОНОТ

I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ

Предлог законот за изменување и дополнување на Законот за сточарстворто има 20 членови. Предлог текстот на законот ја уредува областа на давањето на јавните услуги во сточарството во областа имплемантација на активностите Заедничка основна програма за одгледување на добитокот како и имплемнтација на мерките и активностите кои се предвидуваат согласно Програмата за заштита на биолошка разновидност во сточарството. Законот ги дефинира и дефинициите за „јавни услуги“ и „стручни задачи“. Со предлог текстот се дополнуваат нови автохтони видови, раси и линии на домашни животни. Предлог текстот на законот детално ги уредува процедурите и постапката за овластување и доделување на јавните услуги, доделување на договори за вршење на дејност на јавни услуги. 
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предлогот за Донесување и дополнување на Законот за сточарството ги содржи следниве измени и тоа по делови:

Во дел I Општи одредби  - во предложениот текст на законот се додаваат две нови дефиниции „јавни услуги“ и „стручни задачи“ како и дополнување на целите на законот со дефинирање на спроведувањето на јавните услуги. 
Во дел IV и дел V - Одгледување на добиток и одгледувачки програми и пренос на достигнувања на селекцијата во одгледувањето на добитокот – во предлог тестот се врши стручно и номотехничко подобрување како и процедурална корекција во делот на увоз со која се врши корекција на потребната документација за увоз на приплоден добиток и нејзино олеснување и поедноставување. 

Во дел VI – Зачувавање на генетската варијабилност и генетските резерви на добитокот - во предлог тестот се врши стручно и номотехничко подобрување како и дополнување на нови видови на раси и линии домашни животни домашна кокошка, домашен бивол, домашен коњ,  домашно магаре и домашно овчарско куче - Шарпланинец (стопанско корисно животно согласно член 2 од оовј закон). Со ваквите одредби ќе се добие законодавен основ за заштита и содавање на ген банки за овие видови автохтони раси и линии домашни животни кои егзистираат на територијата на Република Македонија. 
Во дел VII – надлежни органи, признати организации на одгледувачи, одобрени институции и вршители на јавни услуги во сточарството – во овој дел се врши номотехничко усогласување како и воведување и регулирање на јавни услуги во сточарството. Со ова ќе се овозможи циклично спроведување на активностите за имплемнтација на активностите од Заедничка основна програма за одгледување на добитокот (ЗОПОД), имплементација на мерките и активностите кои се предвидуваат согласно Програмата за заштита на биолошка разновидност во сточарството, водење на катастарот на пчелна паша, прогноза на медењето во пчеларството и развојни истражувачки задачи од подрачјето на изведувањето на програмите за одгледување за потребите на ЗОПОД. Активностите од овие две програми се обврска за имплементација на Министерството за земјоделство, шумарство и водостопанство, но поради специфичноста на активностите и високата стручност за нивна имплементација потребно е истите да ги извршуваат и реализираат особено специјализирани и високо остручени лица во форма на јавна услуга која ќе се дава согласно овој закон. За регулирањето на меѓусебните обврски се предвидуваат и одредби за задолжителни глави од договорот кој е потребно да се потпише помеѓу давателите на јавни услуги и министерството како нарачател на услугите. 
III.
ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
Со донесувањето на законот за изменување и дополнување на законот за сточарство ќе се овозможи правен основ за имплементација на јавните услуги во областа на сточарството, ќе се овозможи систематска заштита на видовите, расите и линиите на автохтоните домашни животни кои со досегашното законско решение не беа опфатени. Ќе се либерализираат условите за увоз на приплоден жив добиток.
ТЕКСТ НА ОДРЕДБИТЕ ОД ЗАКОНОТ ШТО СЕ МЕНУВААТ

Член 1

(Содржина на Законот)

Овој закон ги определува целите на сточарството, условите и начинот на држење на добитокот, одржливото стoчарство, начините на одгледување на добитокот,програмите за одгледување, промената и заштитата на особините на домашните животни,преносот на селекциските  достигнувања во  одгледувањето, заштитата на генетската варијабилност, генетските резерви и автохтоните видови, стручните задачи и услуги на подрачјето на сточарството, како и ген банки во сточарството, признатите организации во сточарството, 
образовната  и  истражувачката  работа  во  сточарството,  производството  и  прометот со приплоден  материјал,  начини  на  обезбедување  на  средства  за  спроведување  на одгледувачките програми, како и надзор над спроведувањето на одредбите од овој закон
Член 2

(Предмет на Законот)
Одредбите  од  овој  закон  се  однесуваат  на  држење  и  одгледување  на  домашните животни, и тоа: копитари, говеда, биволи, свињи, овци, кози, живина, пчели, како и на други видови животни кои се стопанско корисни (во натамошниот текст: добиток). 
Член 3

(Цели на Законот)

Целта на овој закон е уредување на сточарството заради обезбедување на квалитетен приплоден материјал, производство на квалитетни производи од анимално потекло, заштита на биолошката разновидност во сточарството и ген банките на добитокот, како и обезбедување на негово непречено држење и одгледување преку:

· подобрување, односно одржување на особините на добитокот,

· заштита на разновидноста на геномите и автохтоните раси и/или линии, заштита на земјоделско земјиште при негово искористување од аспект на сточарството,

· задоволително производство на квалитетни производи од анимално потекло,

· благосостојба на добитокот,

· спроведување на принципите за одржливо сточарство,

· обезбедување на биолошката разновидност во сточарството,

· спречување на негативните последици од размножувањето во сродство,

· спроведување на зоохигиенски и етолошки нормативи,

· остварување на правата и обврските на држателите и одгледувачите, како и на признатите организации во сточарството,

· изведување на стручни задачи во сточарството,

· користење на резултатите од стручната, советодавната, истражувачката и образовната работа во областа на сточарството,

· обележување и регистрација на добитокот заради одгледувачки цели,

· користење на информатички системи во сточарството,

· уредување на прометот со приплоден материјал и

· обезбедување на безбедноста на луѓето при држењето и одгледувањето.
Член 4

(Поими)

Поимите употребени во овој закон го имаат следново значење:

1. Автохтони раси се раси на добиток кои настанале на подрачјето на Република Македонија;

2. Анимална биотехнологија ги означува сите дозволени биотехнолошки методи, односно постапки при одгледувањето на добитокот;

3. Арско ѓубре е животински измет, урина и кал и истото се користи како шталско ѓубриво и течно ѓубриво;

4. Биолошка разновидност во сточарството е дел од биолошката разновидност во земјоделството која се однесува на сточарството и сточарското производството;

5. Биолошки тестови се сите постапки за утврдување на ефектите на одредени гени. Биолошките тестови се изведуваат согласно со прописите и програмата за одгледување;

6. Вкрстување на виши организми е парење на генетско различни индивидуи од спротивен пол;

7. Генетска варијабилност е разновидност на геномите;

8. Генетска вредност на животното е вредноста на генотипот на животното;

9. Генетска резерва е минимален број на животни од двата пола, дози на животинско семе, јајце клетки или ембриони, кои мора да бидат во резерва согласно со одгледувачката програма и за обезбедување на заштита на генетската разновидност за одделна раса, како и обезбедување на размножувањето на добитокот во вонредни услови;

10. Генетски напредок е напредок на популацијата кој е резултат на подобрувањето на генетската основа;

11. Геном е збир на сите гени во клетката;

12. Генска банка е контролирано одгледување на добиток, односно чување на приплоден материјал со цел да се заштити биолошката разновидност на добитокот;

13. Генски тест е утврдување на присуството на одреден ген кај животните;

14. Добра сточарска пракса е држење на добиток на начин кој овозможува благосостојба на добитокот и со почитување на природната состојба на земјоделскиот простор, која обезбедува зачувување на плодноста на почвата согласно со начелата за одржлив развој, а исто така, овозможува и производство на безбедни анимални производи;

15. Домашни животни се животни кои човекот ги чува за стопанска корист, кои живеат под негова заштита и грижа, редовно се размножуваат и не се слободно пуштени во природата;

16. Држател на добиток е лице кое се грижи за добитокот;

17. Држење добиток подразбира грижа, односно сместување, исхрана, напојување, чистење и нега на добитокот, како и усогласување на условите за неговото одгледување, согласно со прописите;

18. Еколошки норматив е дозволеното оптоварување на животната средина при држење на добиток;

19. Еколошки процеси и системи се природни меѓусебни односи на организмите и околината во којашто живеат;

20. Етолошки нормативи се нормативи кој на добитокот му го обезбедуваат оној минимум кој се уште овозможува карактеристично однесување за видот, како и негова благосостојба;

21. Земјоделски имот опфаќа земјоделски земјишта, добиток, повеќегодишни насади, шуми, земјоделска и шумска механизација и опрема, објекти и други средства за производство, кои се употребуваат за вршење на земјоделска дејност;

22. Зоохигиенски нормативи ги определуваат минималните услови за држење на добиток;

23. Испаша на пчели е организирано искористување на капацитетот на дефинираните реони со медоносна флора според правилата за редот на испаша;

24. Контролен тест е избран начин на мерење и споредба на одделни својства од различни раси, линии или крстоски на одделни видови добиток;

25. Линија е група на домашни животни кои имаат една или повеќе заеднички својства, според кои се разликуваат од другите домашни животни од иста раса или од одделен хибрид;

26. Матична книга е секоја книга, датотека, електронски медиум или друг пишан документ во кој се запишани сите приплодни грла, односно список на приплоден добиток, кои со одгледувачките програми исполнуваат одредени услови и се избрани за размножување;

27. Мелез е животно добиено со парење меѓу различни раси;

28. Мешано животинско семе е соединето семе од два или повеќе приплодници од ист вид;

29. Наследство е целосната генетска информација која ја имаат плодните грла во популацијата;

30. Одгледување на добиток опфаќа грижа, зафати и постапки за нивно генетско искористување кои не се посебно уредени со други прописи;

31. Одгледувач е правно лице кое се занимава со одгледување на приплоден добиток и по правило е нивен сопственик;

32. Одгледувачка програма се методите и мерките за одгледување на приплоден добиток од одреден вид и раса;

33. Парење во сродство е парење на добиток кој има познат заеднички предок;

34. Популација е група на добиток од ист вид кој може да се размножува непречено и е вклучен во одгледувачките програми;

35. Приплоден материјал се приплодни грла, јајца за лежење, семе од животни, јајце клетки и ембриони;

36. Приплодна вредност е дел од генетската вредност на добитокот која се пренесува на потомците;

37. Приплодно грло е оценета и избрана единка која ги исполнува пропишаните услови од одобрената одгледувачка програма;

38. Провиниенца е трговско име за приплодна живина која е одгледувана во затворено јато и е вршена селекција за најмалку пет генерации. Крајниот резултат од вкрстувањето го има истото име;

39. Програма за селекција е начинот на тестирање, оцена, одбирање и план за користење на оценетите, одбраните и признатите приплодни грла за постигнување на целите на одгледувањето;

40. Производи од анимално потекло се месо, млеко, јајца, мед, матичен млеч и други производи од анимално потекло;

41. Промет со добиток и приплоден материјал е увоз, извоз, транзит и продажба, односно секој вид на отстапување на трето лице;

42. Пчелно семејство е рој од пчели на восочно саќе во пчелно живеалиште (кошница, трмка и друго) кое се состои од една матица, пчели работнички во текот на целата година и трутови во текот на производната сезона;

43. Раса е фенотипски или географски подвид на домашни животни, за која е карактеристична фреквенцијата на гените која ги одделува од другите животни од ист вид;

44. Сопственик на добиток е правно или физичко лице кое е имател на добиток и/или се грижи за нив;

45. Тестирање на добиток е пропишан начин за мерење на одделни својства на добитокот;

46. Тестна станица е одобрена институција за мерење на својствата на добитокот за потребите на одгледувачките програми и за потребите на контролните тестови, како и за одгледување на приплодни машки грла;

47. Технологии и начини на држење се технолошко-технички постапки во држењето на добиток;

48. Трансгени домашни животни се животни кај кои трајно е променет нивниот геном со додавање, одземање или замена на генетски материјал (одреден гени, ДНК елементи);

49. Увоз на добиток е секој внес на приплоден материјал на царинското подрачје на Република Македонија, освен внесување заради транзит и привремен увоз на приплоден добиток за натпреварување и изложби;

50. Условно грло (УГ) е пропишана единица за споредување меѓу видовите и категориите на добиток;

51. Харемско парење е слободно парење на едно или повеќе приплодни машки грла со група од приплодни женски грла;

52. Хетерозис означува зголемување на растот, плодноста, животната сила (вигор) и други својства на потомците на генетски различни родители;

53. Хибрид е животно добиено со парење на чисти раси и/или линии на приплоден добиток;

54. Центар за осеменување е правно лице кое произведува, врши промет и организира соодветни форми за изведување на осеменување и/или одгледува приплодни грла и

55. Фармска книга е пропишан документ за сите податоци кои ги води држателот/сопственикот на добиток.
Член 20

(Програма за селекција)

Програмата за селекција го определува начинот на тестирање, оценување, рангирање, одбирање на добитокот, како и планот за користење на приплодниот добиток за постигнување на целите на одгледувањето. Селекциската програма е задолжителен составен дел на одгледувачката програма.

Методите за прогноза на одгледувачката вредност и оценувањето на приплодниот добиток се задолжителни составни делови на програмата за селекција.

По одобрувањето на одгледувачката програма, доколку е потребна промена или употреба на нови методи за прогноза на вредноста на плодноста и оценување на приплодниот добиток, одлучува министерот врз основа на мислење на Советот од членот 57 на овој закон.
Член 34

(Ширење на генетскиот напредок)

Министерството и признатите организации на одгледувачи мора редовно да го следат ширењето на генетскиот напредок во популацијата на добитокот.

Ширењето на генетскиот напредок се поттикнува со финансирање и кофинансирање на одгледувањето на приплодни машки грла и програми за генетско подобрување на популацијата, како и со финансирање и кофинансирање на задачите со кои се поддржува одржувањето и подобрувањето на генетскиот квалитет на приплодните грла во Република Македонија согласно со ЗОПОД.
Член 36

(Оценување и одбирање на приплоден добиток)

Користењето на приплодниот добиток е дозволено со претходно оценет и избран приплоден добиток, а за машките приплодни грла мора да се водат зоотехнички документи согласно со одгледувачката програма.

Оценување, одбирање и признавање на приплодните грла се врши како јавна услуга во сточарството..
Член 42

(Производство и промет на пчелни матици)

Производство на пчелни матици, според овој закон, се изведува како стручна задача во сточарството.

Производство на пчелни матици наменети за промет врши одобрената институција од членот 73 став 2 алинеја 4 на овој закон согласно со одгледувачката програма на овој вид приплоден материјал и доколку ги исполнува особено следниве критериуми: 
- има вработено едно лице со високо образование од областа на биотехнологија, 
- поседува опрема за инструментално осеменување и 
- има објекти за чување на опрема. 

Начинот на одгледувањето и прометот на пчелните матици од ставот 2 на овој член, преместувањето на пчелите и пчелниот приплоден материјал, како и големината на заштитениот појас околу одобреното одгледувалиште на пчелни матици ги пропишува министерот.

Член 51

(Увоз и извоз)

Од зоотехнички причини не смее да се забрани и ограничи увоз или извоз на приплоден материјал, доколку се исполнети сите пропишани критериуми.

Приплодниот добиток од увоз мора да ги исполнува следниве критериуми:

· да е запишан во матична книга или во регистарот на приплоден добиток издаден од организација на одгледувачи на добиток, која е призната од државата извозничка,

· да е означен на пропишан начин; 
· да е придружен со пропишаната зоотехничка документација и

· пред увозот, увозникот за секое приплодно грло да добие писмена изјава од признатата организација на одгледувачи дека приплодните грла по увозот ќе бидат запишани во матична книга и/или во регистарот на хибридни грла и провиниенции.
Увезеното семе мора да ги исполнува следниве критериуми:

· да потекнува од машки приплодни грла запишани во матична книга или во регистарот на хибридни грла и провиниенции, кој го води призната форма на одгледувачи на добиток од државата извозничка,

· да потекнува од машки приплодни грла со оценета одгледувачка вредност,

· да го придружува соодветна зоотехничка документација,

· да е добиено во центар за производство на семе, кој е одобрен од страна на надлежен орган во државата каде што се наоѓа центарот за производство на семе и

· семето мора да биде означено на прописен начин.

По исклучок на одредбите од ставот 3 на овој член во согласност со

одобрената одгледувачка програма во ограничени количини кои се потребни исклучиво за тестирање, може да се увезе семе од машки приплодни грла кои се уште не се тестирани и кои немаат оцена на приплодна вредност.

Увезените јајце клетки и ембриони мора да ги исполнуваат следниве критериуми:

· да потекнуваат од приплодни грла кои се запишани во матична книга или во регистарот на хибридни грла и провиниенции кои ги води призната организација за одгледување на добиток од државата извозничка,

· да ги придружува пропишана зоотехничка документација,

· да бидат означени на соодветен начин и

· да бидат добиени во установа која има дозвола за добивање и промет со ембриони од страна на соодветен орган на државата извозничка.

Приплодниот материјал при увозот мора да биде придружен и со соодветен доказ за неговата здравствена исправност согласно со одредбите од Законот за ветеринарното здравство.

Приплодниот материјал при извозот мора да биде придружуван со пропишаните соодветни зоотехнички документи, согласно со овој закон.

Министерот може да пропише дополнителни зоотехнички критериуми во поглед на производните својства, одгледувачката вредност и други стопански особини за увоз на приплодниот материјал.

Член 53

(Биолошка разновидност во сточарството)

Биолошката разновидност во сточарството ја составуваат сите раси на добиток во Република Македонија.

Заштитата на биолошката разновидност во сточарството се изведува како јавна услуга за ген банка во сточарството согласно со програмата за заштита на биолошката разновидност во сточарството.

Програмата за заштита на биолошката разновидност во сточарството ја опфаќа оцената на состојбата и ги определува целите и насоките за:

· зачувување на сите автохтони раси/линии на добиток кои се одгледуваат на територијата на Република Македонија, со посебен акцент на автохтоните раси/линии во автохтона средина,

· зачувување на расите на добиток надвор од средината во која настанале (ex ѕки зачувување), односно во средината каде што настанале (in ѕки зачувување) за секоја раса/линија на добиток,

· основање и функционирање на ген банки во сточарството,

· исполнување на меѓународни обврски,

· воспитување и обука на подрачјето на зачувувањето на биолошката разновидност во сточарството,

· подигање на јавната свест за значењето на зачувувањето на биолошката разновидност во сточарството и

· поврзување со другите програми во областа на земјоделството.

При природни или други несреќи, кои го загрозуваат зачувувањето на приплодниот материјал, кој е потребен за минимално обезбедување на размножувањето на добитокот или доколку во поголема мера е загрозена биолошката разновидност на добитокот во Република Македонија, министерот има право да им наложи на признатите организации на одгледувачи, на држателите и одгледувачите на добиток, како и на другите одобрени правни и физички лица од овој закон посебни стручни и други задачи, со кои ќе се спречи таквата загрозеност.

Програмата од ставот 2 на овој член ги определува и предвидува финансиските средства за изведување на заштитата на биолошката разновидност во сточарството, како што се: средства за изведување на стручни задачи, непосредни исплати и друга поддршка за држателите и одгледувачите на добиток, како и за физичките и правните лица кои изведуваат заштита на генетските резерви во сточарството.
Програмата од ставот 2 на овој член за период од седум години ја носи Владата на Република Македонија на предлог на министерот.

Средствата потребни за реализирање на активностите од ставот 2 на овој член се обезбедуваат од програмите на Министерството.
Член 54

(Автохтони раси)
    
Автохтоните раси и/или линии се под посебен режим на заштита.

Автохтоните раси и/или линии според видовите на добиток се:

· говедa буша,

· овци каракачанска, овчеполска и шарпланинска,

· кози балканска коза,

· свињи локална примитивна и

· пчели пчела .

Признавањето на нови автохтони раси и/или линии се врши по претходно доставено барање до Министерството.

Кон барањето од ставот 3 на овој член задолжително се приложува стручен елаборат кој на трошок на подносителот го подготвува изведувачот на јавната услуга на задачи за ген банка во сточарството.

Автохтоните раси и/или линии се запишуваат во регистерот на автохтони раси, кој го води Министерството. Името и автохтоната раса и/или линија, Република Македонија согласно со ратификуваните меѓународни договори и спогодби и меѓународно ги осигурува.

Начинот на одгледувањето и прометот на автохтоните раси и/или линии од ставовите 2 и 3 на овој член, формата и содржината на барањето од ставот 3 на овој член, како и формата, содржината и начинот на водење на регистарот од ставот 5 на овој член ги пропишува министерот.
Член 55

(Следење и анализирање на биолошката разновидност во сточарството)

Мониторинг на биолошката разновидност во сточарството е систематско следење и анализирање на состојбата на биолошката разновидност и се врши како јавна услуга за генски банки во сточарството.

Начинот на изведувањето и мониторингот на биолошката разновидност во сточарството го пропишува министерот.
Член 59

(Вршители на јавни услуги)

Задачите кои како јавни услуги се изведуваат во областа на сточарството согласно со овој закон можат да ги вршат јавни установи утврдени со закон, признати организации на одгледувачи и одобрени институции од областа на сточарството кои ги исполнуваат следниве

услови:

· поседуваат или користат соодветен простор,

· соодветна техничка опременост и

· соодветна кадровската екипираност.

Поблиските услови од ставот 1 на овој член за одделна јавна услуга поблиску ги пропишува министерот.
Член 60

                                                (Јавен конкурс)
За определување на вршителите на јавните услуги од членот 59 на овој закон Министерството спроведува постапки согласно со прописите за јавни набавки.

Вршителите на задачите од одгледувачките програми вклучени во ЗОПОД вршат јавна услуга без јавен конкурс.
Член 62

(Задачи)

Покрај стручните задачи во сточарството, уредени со законот кој го уредува земјоделството, како јавни услуги во сточарството се и следниве задачи:

· спроведување на ЗОПОД,

· развојно истражувачки задачи од подрачјето на изведувањето на програмите за одгледување за потребите на ЗОПОД,

· ширење на генетскиот напредок,

· водење на катастарот на пчелна паша,

· прогноза на медењето во пчеларството и

· зачувување на генетска варијабилност и генетски резерви на добитокот.
Член 68

(Субјекти во сточарството)

            Субјекти во сточарството според овој закон се:
· признати организации на одгледувачи и

· одобрени институции.

Признатите организации од ставот 1 алинеја 1 на овој член можат да се здружуваат во сојуз и други форми на здружување согласно со важечките прописи.

Министерот еднаш годишно објавува список на субјектите од ставот 1 на овој член во "Службен весник на Република Македонија".
ОБРАЗЕЦ ЗА ПРОЦЕНКА НА ФИСКАЛНИТЕ ИМПЛИКАЦИИ

НА ПРЕДЛОГ ПРОПИСИТЕ И ОПШТИТЕ АКТИ ДОСТАВЕНИ ДО 
ВЛАДАТА НА РЕПУБЛИКА МАКЕДОНИЈА 
ЗА НИВНО УСВОЈУВАЊЕ

	1.Назив на предлогот: Предлог на Закон за изменување и дополнување на Законот за сточарството
	2.Министерство/орган на државна управа: Министерство за земјоделство, шумарство и водостопанство 

	3. Цел на предлогот: Да се донесе Закон за изменување и дополнување на Законот за сточарството
	4. Вид на предлогот: Предлог закон

	5. Контакт лице и звање: Цветан Трипуновски државен советник за сточарство и рибарство
	6. Контакт тел е- маил. 
cvetan.tripunovski@mzsv.gov.mk 

	7. Активност: 

	8. Вид на     барање
	( ) Регулатива во 
врска со ЕУ                              
	() Нова програма
	( ) Прераспределба 

	
	(Х) Друга нова регулатива
	( ) Зголемување/ намалување на постоечка програма
	() Спојување на две или повеќе програми

	9. Цел на Законот / предложената активност: 

	10. Врска со владината програма:  

	11. Фискални импликации: 
	(илјади денари)
 

	
	Тековна год.
	Втора год.
	Трета год.
	Четврта год.

	А. Вкупни трошоци за предлогот

Плати

Стоки и услуги

Капитал

Трансфери                                                               
Вкупно
	/

	/
	/
	/

	Б. Одобрени средства за предлогот

Плати

Стоки и услуги

Капитал

Трансфери

Вкупно
	/
	/
	/
	/

	Ц. Промена (разлика) од одобрените средства    (Б-А)
Плати

Стоки и услуги

Капитал

Трансфери

Вкупно
	/
	/
	/
	/

	Д. Расположиви средства од прелевање (од други активности или програми во органот)
Плати

Стоки и услуги

Капитал

Трансфери

Вкупно
	/
	/
	/
	/

	Е. Нето импликации на средствата на органот    (Ц-Д)
Плати

Стоки и услуги

Капитал

Трансфери

Вкупно
	/
	/
	/
	/

	Ф. Зголемување / намалување на приходите
	/
	/
	/
	/

	Г. Дополнителни извори на Финансирање или споделување на трошоците

                Извор

----------------------------------------
	/
	/
	/
	/

	12. Нето зголемување / намалување на бројот на вработени во врска со предлогот
	/
	/
	/
	/

	13. Какви гаранции, заеми или други вистински или можни обврски ќе произлезат за Владата (а кои не се наведени во точка 11 А до 11 Г)
	/

	14. Ако ова претставува барање за дополнителни средства во тековната фискална година или надвор од нормалниот циклус на подготвување на буџетот, дајте образложение
	/

	15. Дата на завршување на проценката
	/

	16. Дата на поднесување на анализата до Министерството за финансии за добивање мислење:
	/

	17. Дата на добивање на одговор од Министерството за финансии:
	/

	18. Измени побарани од Министерството за финансии:
	/

	19. Одговор на министерството-предлагач:
	/


	20. Одговор од Министерство за финансии:
	/


	21. Дали мислењето на Министерството за финансии е дадено во прилог:
	/

	22 Одобрено / Дата: 
	

	Државен секретар

М-р Бесир Јашари


	ден,месец, година

__.__.2013
	Министер

Љупчо Димовски


	ден,месец, година

__.__.2013


